
				Halaman ini tervalidasi



TAO TEH KING.








bisa alamin katentreman, sebab baroe sadja satoe kainginan terkaboel, lantes moentjoel lagi ampat lima jang laen, boeat mana marika moesti bertreak kombali dan bergoelet teroes sampe achirnja dateng bintjana heibat jang menimpah pada marika samoea.

Dalem penghidoepan masing-masing orang sendiri poen ini peladjaran bisa diboektiken kabenerannja. Oepama saorang anak prampoean atawa djedjaka model koeno dalem soeal pedjodoan biasa serahken nasif di tangan orang toeanja, dan terima dengen baek itoe pasangan jang orang toeanja tjari atawa pilih, lantaran iaorang tida kandoeng kainginan atawa angen-angen sendiri dalem hal mentjari djodo. Kahidoepan marika belon tentoe ada lebih tjilaka dari-pada orang-orang moeda modern jang sabagian besar moesti alamken kadoeka'an dan rasa kadoehoeng heibat dari pertjinta'an gagal, dikapiranin oleh kekasihnja, dapet anak zonder menika, dan laen-laen kagetiran lagi. Anak-anak prampoean koeno jang dipingit, dan merasa poeas dengen sedikit kasenangan jang didapet dalem roemahnja, belon tentoe ada lebih sangsara dari anak-anak prampoean modern jang dioembar, jang alamin banjak djengkel lantaran tida poenja pakean baroe boeat pesiar sama kawan-kawan, tida poenja doeit boeat beli tennis racket, boeat krul ramboet dan laen-laen kaperloean dari satoe gadis modern!


Djadinja itoe kaberoentoengan jang Lao Tze oendjoek boekan bergantoeng dari loear, hanja moesti dateng dari dalem hati, jang merasa girang dan poeas dalem kasaderhana'an Dengen berontak, melawan dan ingin merobah itoe segala ka'ada'an, orang tida bisa bikin kadoe-

